
EENHEID 1: ONTMOET BEN EN BELLA!   

A.Ben en Bella Nel          Datum: ____________________ 

 

Ben en Bella is ‘n tweeling. Hulle is sewe 

jaar oud en hulle van is Nel. Ben is ‘n 

seun en Bella is ‘n meisie. Hulle is ‘n 

tweeling, maar lyk nie dieselfde nie.  

Ben het groen oë en bruin hare. Hy hou 

van sy hare kort. Bella het blou oë en 

swart hare. Sy hou van haar hare lank. 

Hulle is hierdie jaar in graad drie en is 

baie opgewonde om in graad drie te 

wees. 

 

 

1.  Sigwoorde 

Soek en onderstreep die volgende sigwoorde in die 

teks. 

en   is   ‘n   hulle   hy   sy   maar   van   baie   wees 

 

2.  Spelwoorde 

Leer die volgende woorde wat in die teks voorkom. 

tweeling   van   seun   meisie   oë   hare   graad       

 

3. Onderstreep elke keer die woord wat by jou pas. 

 

Ek is ‘n seun/meisie.  

Ek is ses/sewe/agt jaar oud. 

Ek het blou/groen/bruin oë. 

Ek het kort/lang hare. 

Ek het swart/bruin/blonde/rooi hare. 

My naam is Bella. 

Wat is jou naam? 
My naam is Ben. 

Wat is jou naam? 

B.Hoe lyk Ben en Bella?       Datum: ____________________ 

Ben en Bella is ‘n gelukkige en ‘n gesonde tweeling. Hulle hou 

baie van sing en rympies opsê. Soms maak hulle sommer hulle 

eie rympies op.   

1.  Lees Bella se rympie saam met ‘n maat. 

 

   Ek het … 
Ek het vyf vingertjies aan elke hand. 

Ek het twee oortjies aan elke kant. 

 

Ek het twee voetjies om mee te loop, 

as Mamma iets wil koop. 

 

Ek het ‘n neusie wat iets ruik, 

en ‘n mondjie wat wil proe. 

 

Ek het nog baie meer, 

maar dit leer ons volgende keer!  

 

 

1.  Sigwoorde 

Soek en onderstreep die volgende sigwoorde in die 

teks. 

ek   het   aan   elke   te   as   wil   ‘n   wat   maar 

 

2.  Spelwoorde 

Leer die volgende woorde wat in die teks voorkom. 

vyf   vingertjies   twee   oortjies   voetjies   loop                      

iets   koop   neusie   ruik   mondjie   proe       

3.  Liggaamsdele - Ben help ons om woordeskat te bou. 

Kom ons sê saam met hom die volgende sinne. Trek ‘n 

streep soos die voorbeeld.   

  

Dit is my oog.      Dit is my hare. 

 Dit is my neus.     Dit is my kop. 

 Dit is my hand.     Dit is my mond. 

 Dit is my hemp.     Dit is my arm. 

 Dit is my broek.     Dit is my been. 

 Dit is my skoen. 
         

 

 

C.Ben se speelding                Datum: ____________________ 

 

 

Ben is ‘n baie besige seun. Hy hardloop 

en spring die hele dag. Hy kan nie vir 

twee minute stilsit nie. Sy arms en 

bene buig en swaai die hele dag. Hy 

skop sy bal. Hy gooi sy bal. Hy vang sy 

bal.  

Ben is soms stout. Hy spring op sy bed. 

Mamma hou nie daarvan nie. Mamma 

straf hom as hy op sy bed spring. 

 

 

 

1.  Sigwoorde 

Soek en onderstreep die volgende sigwoorde in die 

teks. 

 is   baie   hy   en   die   dag   nie   bal   sy   as          

